[image: Logot-01-01]BASHKIA TIRANË

KËSHILLI BASHKIAK


P R O J E K T V E N D I M 
Nr.________, datë_________2024

“PËR
DHËNIEN E PËLQIMIT PËR BASHKËPUNIM DHE NEGOCIM MIDIS BASHKISË TIRANË DHE KORPORATËS SHQIPTARE TË INVESTIMEVE PËR PROJEKTIN E RIJETËZIMIT TË STADIUMIT “SELMAN STERMASI”


Në mbështetje të nenit 8, pika 2, nenit 9, pika 1, nënpika  1.1, shkronja “b”, pikën 1/ 1.2, nenit 54, shkronja “e/1”, nenit 55, të ligjit nr. 139/2015 “Për vetëqeverisjen vendore”, të ndryshuar, ligjit nr. 71/2019 “Për Korporatën e Investimeve Shqiptare”, vendimit nr. 137, datë 6.3.2024, të Këshillit të Ministrave, “Për përcaktimin e kritereve dhe të procedurës për dhënien e pronës shtetërore me qira, enfiteozë, leasing, shitje, përdorim si kolateral dhe të përdorimit në forma të tjera nga ana e Korporatës së Investimeve Shqiptare”, të ndryshuar, vendimit nr. 342, datë 20.05.2005, të Këshillit të Ministrave “Për miratimin e listës së Inventarit dhe Transferimin e pronave të Klubit të Futbollit “Tirana”, në pronësi të Bashkisë Tiranë”, si dhe në vijim të memos nr. 32183 prot., datë 30.08.2024, të Drejtorisë së Përgjithshme të Promovimit të Qytetit, Këshilli Bashkiak,


V E N D O S I :

1. Dhënien e pëlqimit për bashkëpunimin dhe negocimin midis Bashkisë Tiranë dhe Korporatës Shqiptare të Investimeve (AIC) për projektin e rijetëzimit dhe zhvillimit të stadiumit “Selman Stermasi” nëpërmjet procedurave konkurruese.
2. Bashkia Tiranë të kryej identifikimin e pronave në pronësi të saj përreth stadiumit “Selman Stermasi”, sipas dokumentacionit të vendosur në dispozicion nga Korporata Shqiptare e Investimit.
3. Autorizohet Bashkia Tiranë të negocioj dhe bashkëpunoj me Korporatën Shqiptare të Investimeve, si dhe të kryej çdo procedurë tjetër të nevojshëm për realizimin dhe zhvillimin e këtij projekti sipas përcaktimeve të legjislacionit në fuqi dhe akteve të nxjerra për këtë qëllim. 
4. Marrëveshja e bashkëpunimit dhe vendosja e pronave në pronësi të Bashkisë Tiranë në dispozicion të këtij projekti miratohen me vendim nga këshilli bashkiak.
5. Ngarkohet Bashkia Tiranë dhe kryetari i bashkisë për zbatimin e këtij vendimi.

Ky vendim hyn në fuqi sipas përcaktimeve të pikës 6, të nenit 55, të ligjit nr.139/2015 “Për vetëqeverisjen vendore”, të ndryshuar.

K R Y E T A R
ROMINA  KUKO

RELACION 
PËR
DHËNIEN E PËLQIMIT PËR BASHKËPUNIM DHE NEGOCIM MIDIS BASHKISË TIRANË DHE KORPORATËS SHQIPTARE TË INVESTIMEVE PËR PROJEKTIN E RIJETËZIMIT TË STADIUMIT “SELMAN STERMASI”
 
Në mbështetje të nenit 8, pika 2, nenit 9, pika 1, nënpika  1.1, shkronja “b”, pikën 1/ 1.2, nenit 54, shkronja “e/1”, nenit 55, të ligjit nr. 139/2015 “Për vetëqeverisjen vendore”, të ndryshuar, ligjit nr. 71/2019 “Për Korporatën e Investimeve Shqiptare”, vendimit nr. 137, datë 6.3.2024, të Këshillit të Ministrave, “Për përcaktimin e kritereve dhe të procedurës për dhënien e pronës shtetërore me qira, enfiteozë, leasing, shitje, përdorim si kolateral dhe të përdorimit në forma të tjera nga ana e Korporatës së Investimeve Shqiptare”, të ndryshuar, vendimit nr. 342, datë 20.05.2005, të Këshillit të Ministrave “Për miratimin e listës së Inventarit dhe Transferimin e pronave të Klubit të Futbollit “Tirana”, në pronësi të Bashkisë Tiranë”, Bashkia Tiranë, i parashtron Këshillit Bashkiak, sa më poshtë vijon:

Duke mbajtur në konsideratë nevojën e zhvillimit e të krijimit të kapaciteteve për lehtësimin dhe realizimin e investimeve komplekse dhe me impakt social-ekonomik, Qeveria  Shqiptare me qëllim përshpejtimin e procesit të rritjes ekonomike, është angazhuar duke zgjeruar kapacitetin e ekonomisë për të identifikuar, përgatitur dhe ekzekutuar projekte investimi me impakt të gjerë, të cilat kërkojnë shfrytëzimin e aseteve shtetërore, si dhe mobilizimin e kapitalit privat. Shumë nga këto projekte nuk mund të realizohen nga sektori privat pa përfshirjen në një masë të konsiderueshme të shtetit në procesin e dhënies së autorizimit dhe në vënien në dispozicion të aseteve. Kjo ndërhyrje nga sektori publik në fazen përgatitore dhe të para-investimit është e nevojshme pasi të dy këto hapa rezultojnë të jenë  të kushtueshme financiarisht nëse lihen në dorë sektorit privat. 

Për të zbatuar me efektivitet këtë qëllim, është parë e domosdoshme për të patur një kuadër të fortë institucional dhe qeverisës të procesit. Përvojat e shumta ndërkombëtare kanë treguar se sigurimi i një kuadri të tillë është faktori kryesor i suksesit dhe shpesh herë është siguruar nëpërmjet krijimit të një institucioni të posaçëm. 

Duke mbajtur në konsideratë sa më sipër, është krijuar Korporata e Investimeve Shqiptare (AIC), e cila vjen si një koncept inovator për të adresuar nevojën e zhvillimit të krijimit të kapaciteteve për lehtësimin dhe realizimin e investimeve komplekse dhe me impakt social-ekonomik. 

Korporata e Investimeve Shqiptare është e krijuar me ligjin nr. 71/2019 “Për Korporatën e Investimeve Shqiptare”, dhe ushtron funksione si zhvilluese dhe menaxhuese e pronave shtetërore, hartuese dhe zbatuese e projekteve në mbështetje të politikave shtetërore të zhvillimit, zhvilluese e zonave ekonomike dhe parqeve teknologjike me autorizim të Këshillit të Ministrave, si dhe ofron konsulenca për institucionet publike dhe/ose private në hartimin, analizimin, dhe propozimin e projekteve të investimit, shërbime të cilat përveç interesit publik sjellin përfitime edhe për Korpotatën.  Korporata është krijuar si person juridik, e organizuar në formën e një shoqërie aksionare, sipas ligjit për tregtarët dhe shoqëritë tregtare dhe ligjit sipërcituar. Autoriteti publik që përfaqëson shtetin si pronar të aksioneve të Korporatës është ministri përgjegjës për ekonominë.

Korporata ka si objektiva kryesorë të nxisë zhvillimin ekonomik nëpërmjet projekteve të investimit në nivel qendror, vendor dhe rajonal, në mbështetje të politikave shtetërore të zhvillimit, vënien në përdorim më eficiencë të pronave shtetërore, si edhe kryerjen e investimeve duke mobilizuar kapital shtetëror dhe/ose privat.

Gjithashtu, referuar nenit 5, të ligjit nr. 71/2019, janë të përcaktuara shprehimisht edhe funksionet e Korporatës, përkatësisht si më poshtë: 

1. Zhvillimi dhe menaxhimi i pronave dhe projekteve në mbështetje të politikave shtetërore të zhvillimit.
2. Këshillimi i institucioneve publike dhe/ose private në hartimin, analizimin, dhe rekomandimin e projekteve.
3. Financimi ose bashkëfinancimi i projekteve ose subjekteve për qëllime të veçanta (SPV) të ngritura për realizimin e tyre.
4. Me autorizim të Këshillit të Ministrave, merr rolin e zhvilluesit, sipas legjislacionit për Zonat Teknologjike dhe Zhvillimit Ekonomik.

Në përputhje me funksionet e mësipërme, Korporata ka konceptuar një portofol projektesh për të zbatuar në vitet që vijnë, në nivel qendror dhe vendor, të cilat nxisin zhvillimin ekonomik në mbështetje të politikave shtetërore duke vënë në përdorim me efiçencë pronat shtetërore apo dhe kapacitetet e Korporatës.

Në këtë kuadër, projekti “Zhvillimi dhe Menaxhimi i Godinave Shtetërore të Korporatës së Investimeve Shqiptare”, përbën një prej projekteve prioritare që Korporata po synon të zhvillojë, nëse finalizohen bashkëpunimet e nevojshme me institucionet publike qendrore dhe vendore.

Projekti ne vetvete synon të fokusohet tek godinat shtetërore që shfaqin aktualisht shenja amortizimi, degradimi dhe infrastrukturë të vjetëruar, jo bashkëkohore dhe ku kushtet egzistuese tregojnë nevojën për modernizim, pasi hapësirat nuk janë efikase për të akomoduar evoluimin e kërkesave të punës dhe avancimeve teknologjike, gjë që mund të çojë në në shfrytëzimin e tyre në mënyrë efeciente dhe funksionalitet të reduktuar.

Në kuadër të projektit të sipërcituar, pranë Bashkisë Tiranë, është depozituar shkresa nr. 28 prot., datë 19.02.2024, nga Korporata e Investimeve Shqiptare, protokolluar me tonën me nr. 9370 prot., datë 29.02.2024, nëpërmjet së cilës është propozuar inicimi bashkëpunimit me institucionin tonë, për të identifikuar pronat në pronësi të Bashkisë, që kanë potencial të lartë për zhvillim, me synim realizimin e projekteve me vlerë të shtuar që do të kontribojnë në zhvillimin e qëndrueshëm urban dhe ekonomik të qytetit të Tiranës.

Duke mbajtur në konsideratë sa më sipër, me anë të memos nr. 12791 prot., datë 27.03.2024, kryetari i Bashkisë, në cilësinë e titullarit të institucionit ka kërkuar nga të gjitha drejtoritë përgjegjëse të bashkisë, të cilat sipas fushës së tyre të përgjegjësisë, mund të propozojnë prona në përmbushje të nevojave dhe objektivave të tyre, që ndikojnë edhe në zhvillimin ekonomik, kulturor, sportiv të qytetit tonë, në funksion të vazhdimësisë të këtij bashkëpunimi.

Në kuadër të projektit “Zhvillimi dhe Menaxhimi i Godinave Shtetërore”, i cili fokusohet tek godinat shtetërore që shfaqin aktualisht shenja amortizimi, degradimi dhe infrastrukturë të vjetruar, jo bashkëkohore dhe ku kushtet ekzistuese tregojnë nevojën për modernizim, drejtoritë përgjegjëse të Bashkisë Tiranë, sipas fushës së tyre të përgjegjësisë, janë inciuar për të identifikuar ato prona të Bashkisë Tiranë, të cilat kanë potencial të lartë zhvillimi dhe zbatimi i këtij projekti do të ndikonte drejtpërsëdrejti në zhvillimin ekonomik e kulturor të qytetit.

Në vijim të memos së lartpërmendur, Drejtoria e Përgjithshme e Promovimit të Qytetit, pranë Bashkisë Tiranë, me anë të shkresës nr. 12791/1 prot., datë 23.04.2024, ka bërë me dije se pas vlerësimeve të kryera prej saj në lidhje me nevojat e kryeqytetit për infrastrukturë shtesë në aspektin e kapaciteteve për evente të mëdha sportive dhe artistike, stadiumi “Selman Stërmasi” dhe Pallatin i Lojërave me Dorë “Asllan Rusi”, janë struktura të vjetëruara dhe të degraduara të cilat paraqesin nevojën për investime të rëndësishme.

Në lidhje me këto propozime, Drejtoria e Pasurive të Paluajtshme, ka kryer verifikimin e statusit juridik të tyre nga ku rezulton si më poshtë vijon: 

1. Prona me emërtimin “Selman Stërmasi”, e identifikuar në hartën kadastrale të pasurive të paluajtshme, me numër pasurie 1/376, e llojit të pasurisë “Truall dhe Ndërtesë”, regjistruar në vol. 95, faqe 211, zonë kadastrale 8270, indeks harte TR-R, S-9, 10, rruga “Muhamet Gjollesha” (sot rruga “Sulejman Delvina”), Tiranë, me sipërfaqe totale trualli, prej 27446.50 m² dhe sipërfaqe totale ndërtimore, prej 657.70 m², figuron në pronësi të Bashkisë Tiranë, e fituar në zbatim të Vendimit nr. 342, datë 20.05.2005, të Këshillit të Ministrave, për “Miratimin e listës së inventarit dhe transferimin e pronave të klibit të futbollit “Tiranë”, në pronësi të Bashkisë së Tiranës”, për të cilën Bashkia Tiranë disponon dokumentacion ligjor pronësie: çertifikatë për vërtetim pronësie, me nr. 1973711, datë 16.11.2019, kartelë të pasurisë së paluajtshme dhe fragment të hartës treguese të regjistrimit.

Sqarojmë se në seksionin “D” të kartelës së pasurisë së paluajtshme, me nr. 1/376, ZK. 8270, të sipërpërmendur, është vendosur shënimi: “Jepet me qera Klub Futbollit Tirana”, për një periudhë kohore 18 vjeçare”, bazuar në kontratën e qeras, me Nr. 193/165 , datë 12.05.2015.

2. Prona me emërtimin “Pallati i Lojërave me Dorë “Asllan Rusi””, e identifikuar në hartën kadastrale të pasurive të paluajtshme, me numër pasurie 3/257, e llojit të pasurisë “Truall dhe Ndërtesë”, regjistruar në vol. 35, faqe 60, zonë kadastrale 8210, indeks harte TR-N-9, rruga “Durrësit”, Tiranë, me sipërfaqe totale trualli, prej 14094.58 m² dhe sipërfaqe totale ndërtimore, prej 5040 m², figuron në pronësi të Shoqërisë “Qendra Sportive” Sh.a, e fituar në zbatim të Vendimit nr. 86, datë 03.02.2016, të Këshillit të Ministrave, për “Transferimin e së drejtës së pronësisë së shoqërisë “Qendra Sportive” Sh.a., Tiranë, me kapital 100 për qind shtetërore, nga Ministria e Zhvillimit Ekonomik, Turizimit, Tregtisë dhe Sipërmarrjes, te Bashkia Tiranë”, për të cilën Bashkia Tiranë disponon dokumentacion ligjor pronësie: çertifikatë për vërtetim pronësie, me nr. 1128453, datë 27.07.2016, kartelë të pasurisë së paluajtshme dhe fragment të hartës treguese të regjistrimit. 

Aktualisht për objektin stadiumi “Selman Stërmasi”, Bashkia Tiranë, ka lidhur me Klubin e Futbollit Tirana sh.a, kontratën e huapërdorjes me nr. 6828 prot., datë 17.05.2015, me objekt kalimin e tagrave të posedimit dhe gëzimit mbi pasuritë e paluajtshme, pa kundërshpërblim, nga ana e huadhënësit në favor të huamarrësit. Ndër pasuritë objekt të kësaj kontrate është edhe stadiumi “Selman Stërmasi”, i cili përbëhet nga prona truall+ndërtesa, pasuria 1/55, zk. 8270, si dhe aneksi, pasuria 1/128, zk. 8270. Dhënia në përdorim e pasurive objekt të kësaj kontrate ka për qëllim rritjen e cilësisë së shërbimeve publike, të ofruara nga Bashkia Tiranë, duke i vendosur në dispozicion të Klubit të Futbollit Tirana sha. Kjo kontratë është lidhur për një afat 18 vjeçar. 

Në vijim Bashkia Tiranë, me anë të shkresës nr. 9370/1, datë 03.05.2024, ka bërë me dije Korporatën e Investimeve Shqiptare mbi korrespondencat e mësipërme dhe kjo e fundit me anë të shkresës nr. 9370/2, datë 22.07.2024, ka bërë me dije se nga një vlerësim i jashtëm rezulton se stadiumi “Selman Stërmasi”, shfaq shenja degradimi në struktura të ndryshme, infrastruktura bazë dhe pajisjet janë të amortizuara dhe shpesh jo funksionale, mungojnë shërbimet bazë për tifozët, si dhe një zonë e dedikuar për parkimin e automjeteve. Gjithashtu, sipas saj vihet në dukje se vendndodhja e këtij objekti është në një zonë shumë të favorshme në qendër të Tiranës, duke krijuar premisa për krijimin e partneriteteve të nevojshme për realizimin  e projektit të investimit pa shpenzime nga ana e Bashkisë Tiranë, por me përfitime të shumta ekonomike dhe sociale për komunitetin, bazuar në një model biznesi “Win-Win”. Në këto kushte, nga ana e Korporatës është kërkuar që të identifikohen të gjitha pronat që zotëron Bashkia Tiranë, për njësinë strukturore TR/239 të miratuar sipas planit të përgjithshëm vendor. 

Në këto kushte, duke mbajtur në konsideratë rëndësinë e këtij bashkëpunimi, pas miratimit nga Këshilli Bashkiak, në cilësinë e pronarit të pasurisë sipërcituar për dhënien e pëlqimit për bashkëpunim dhe negocim midis Bashkisë Tiranë dhe Korporatës Shqiptare të Investimeve, do të vijohet me identifikimin e pronave në njësinë strukturore TR/239, në pronësi të Bashkisë Tiranë, si dhe të gjitha procedurat ligjore me klubin, me qëllim dakordësimin e procedurave për përmbushjen e qëllimit kryesor rijetësimin e objektit stadiumi “Selman Stërmasi”, në kuadër të zhvillimit të infrastrukturës për qëllime publike, konform parashikimeve të ligjit nr. 71/2019 “Për Korporatën e Investimeve Shqiptare” dhe vendimit nr. 137, datë 6.3.2024, të Këshillit të Ministrave “Për përcaktimin e kritereve dhe të procedurës për dhënien e pronës shtetërore me qira, enfiteozë, leasing, shitje, përdorim si kolateral dhe të përdorimit në forma të tjera nga ana e Korporatës së Investimeve Shqiptare”, të ndryshuar, dhe parashikimeve të ligjit nr. 139/2015 “Për vetëqeverisjen vendore”, të ndryshuar.

Sipas një studimi parafizibiliteti të realizuar nga Korporata Shqiptare e Investimeve, Projekti i Investimit “Zhvillimi dhe Menaxhimi i Godinave  Shtetërore”, Nënprojekti “Rijetëzimi i Stadiumit “Selman Stërmasi””, është fryt i bashkëpunimit midis  AIC, Bashkisë së Tiranës, FSHF, dhe MAS, dhe synon krijimin e një mundësie për zhvillimin e pasurive të paluajtshme në funksion të përforcimit të infrastrukturës urbane dhe sportive në Shqipëri, duke u bazuar në realizimin e nevojës së Bashkisë Tiranë, për të pasur një pronë të rikonceptuar dhe të rijetëzuar, në përputhje edhe me standardet teknike sportive të përcaktuara nga FSHF dhe MAS, duke shfrytëzuar mundësinë e zhvillimit të pronave shtetërore që ndodhen në zona me pontecial të lartë zhvillimi në Tiranë.

Kjo iniciativë parashikon një seri ndërhyrjesh strategjike me qëllim rritjen e vlerës së këtyre pronave dhe në të njëjtën kohë të të ardhurave që ato gjenerojnë. AIC, pasi ka analizuar nevojën për hapësira të reja me infrastrukturë bashkëkohore të godinë ekzistuese të futbollit “Selman Stërmasi”, propozon zhvillimin dhe rijetëzimin e kësaj hapësire duke e kthyer në qendër multifunksionale për të rritur efikasitetin funksional dhe për të kontribuar në vlerë të shtuar në jetën sociale dhe në ekonomi. Kjo do të arrihet përmes shtimit të aktiviteteve të biznesit në zonën e zhvilluar. Hapësirat e reja, së bashku me infrastrukturën e përmirësuar dhe eco-friendly, do të krijojnë një mjedis më të shëndetshëm dhe më tërheqës për të gjithë.

Gjithashtu, me rritjen e pritshme në numrin e bizneseve të reja që do të zhvillohen, do të shtohen sipërmarrjet dhe zhvillimi i koncepteve të reja ekonomike. Kjo do të sigurojë hapësira dinamike dhe tërheqëse për rezidentët aktuale dhe vizitorët që pritet të vijnë në zonë.

Në rast se ky projektvendim, për sa më sipër, do marri miratimin e këshillit bashkiak, nga ana e Bashkisë Tiranë do vijohet me identifikimin e të gjithë pronave në pronësi të saj dhe do ti behet me dije Korporatës Shqiptare të Investimeve i gjithë informacioni zyrtar i marr nga Agjencia Shtetërore e Kadastrës. Duke qenë se nga ana e Korporatës Shqiptare të Investimeve ka një praktikë të shkelur tashmë, në rast se midis kësaj të fundit dhe Bashkisë Tiranë do të vijohet më tej me këtë proces, atëherë midis palëve do vijohet me hartimin dhe nënshkrimin e një marrëveshje bashkëpunimi për përcaktimin e standardit, metodologjisë, termave dhe kushteve të bashkëpunimit për përmbushjen e interesit publik, autoritetit në përgjegjësi administrimi të të cilit regjistrohet prona e re shtetërore, që zhvillohet si rezultat i përmbushjes së kushtit të transferimit të pronës/autorizimit për zhvillim, në të cilin përcaktohen edhe kushtet e nevojat për dorëzimin e pronës, si dhe sigurimin e ambienteve të përkohshme për vazhdimin e aktiviteteve të institucioneve publike që përdorin/administrojnë këto prona.

Kjo marrëveshje bashkëpunimi përpara nënshkrimit të saj do kaloj për shqyrtim dhe miratim në këshillin bashkiak, si organi i vetëm i ushtron të drejtën e pronësisë dhe të vendimmarrjes për këtë të drejtë. Autorizimin e shoqërisë aksionare “Korporata e Investimeve Shqiptare”, për të vepruar si zhvillues i pronave me funksion vetëm publik, në emër dhe për llogari të pronarit Bashkia Tiranë, do autorizohet nëpërmjet një vendim të posaçëm të Këshillit të Ministrave, nëse nga ana e këshillit bashkiak do jepet miratimi për të autorizuar korporatën në cilësinë e zhvilluesit të pronës, sipas kushteve të përcaktuara në marrëveshjen e bashkëpunimit.

I gjithë ky proces zhvillimor do realizohet nëpërmjet procedurave konkurruese përzgjedhëse dhe negocimin me subjekte private apo publike për lidhjen e marrëveshjes/kontratës për zhvillimin e pronave në pronësi të Bashkisë Tiranë për të cilat ka autorizim zhvillimi Agjencia Shqiptare e Investimit, në funksion të realizimit të projekteve të investimit, në përputhje me parashikimet e vendimit nr. 137, datë 6.3.2024, të Këshillit të Ministrave, “Për përcaktimin e kritereve dhe të procedurës për dhënien e pronës shtetërore me qira, enfiteozë, leasing, shitje, përdorim si kolateral dhe të përdorimit në forma të tjera nga ana e Korporatës së Investimeve Shqiptare”, të ndryshuar.

Për sa më sipër, i paraqitet Këshillit Bashkiak, në cilësinë e organit që ushtron të drejtën e pronësisë dhe të vendimmarrjes marrjen në shqyrtim të projektvendimit “Për dhënien e pëlqimit për bashkëpunim dhe negocim midis bashkisë tiranë dhe korporatës shqiptare të investimeve për projektin e rijetëzimit të stadiumit “Selman Stermasi”.

Duke shpresuar në miratimin e këtij materiali,

Znj. Elena Shegani
Specialist, Sektori i Menaxhimit të Terreneve Sportive

Znj. Kiara Pasha
Specialist, Sektori i Asistencës Ligjore dhe Legjislacionit

Z. Trëndafil Brati 
Përgjegjës, Sektori i Menaxhimit të Terreneve Sportive

Z. Raif Halidini
Përgjegjës, Sektori i Regjistrimit dhe Inventarizimit

Znj.Joana Shahini
Përgjegjës, Sektori i Asistencës Ligjore dhe Legjislacionit

Znj. Jonida Rudaj
Drejtor, Drejtoria Juridike

Znj. Mirela Koçollari
Drejtor i Përgjithshëm i Promovimit të Qytetit

Znj. Berta Piro
Drejtor i Përgjithshëm i Menaxhimit Financiar

Znj. Anisa Lila
Drejtor i Përgjithshëm i Planifikimit dhe Zhvillimit të Territorit

Znj. Anjeza Çallpani
Drejtor i Përgjithshëm i Planifikimit dhe Monitorimit të Punëve Publike

Znj. Ilda Qazimllari
Drejtor i Përgjithshëm i Investimeve të Punëve Publike

Z. Alban Dokushi
Drejtor i Përgjithshëm Juridik, Aseteve dhe Licencimit

Z. Andi Seferi
Zëvendëskryetar i Bashkisë Tiranë

Lënda:Dërgohet material për shqyrtim dhe miratim.



KËSHILLIT BASHKIAK

TIRANË

Të nderuar,

Bashkëngjitur po ju dërgojmë për shqyrtim dhe miratim relacionin dhe projektvendimin “Për
dhënien e pëlqimit për bashkëpunim dhe negocim midis Bashkisë Tiranë dhe Korporatës Shqiptare të Investimeve për projektin e rijetëzimit të stadiumit “Selman Stermasi”.
 

Me respekt,


K R Y E T A R I

Erion VELIAJ



Konceptoi:
Specialist i SMTS: E. Shegani 
Specialist i SALL: S. Demko
Pranoi:
Përgjegjës i SMTS: T. Brati
Përgjegjës i SALL: J.Shahini
Përgjegjës i SRI: R. Halidini
Miratoi:	
Drejtor Juridik: J.Rudaj
Konfirmoi:
Drejtor i DPPQ: M. Koçollari
Drejtor i DPMF: B.Piro
Drejtor i DPPZHT: A. Lila
Drejtor i DPIPP: I. Qazimllari
Drejtor i DPPMPP: A. Çallpani
Drejtor i DPJAL: A.Dokushi

